
. Noharina mba ho iray isika mpino
Ka hanompo Tompo tokana Tsitoha;
Ndrisy anefa, fa mikipy manadino
Fa matory am-pisarahana tsy mifoha ;
Nisy anefa, mbola misy Tompo iray
Azo toky fa hamory ny mania,
Kristy fi ainana, hanangona indray
Ny Fiangonany hiray rahatoa minia.

. Tsia, tsy nisy nohariana mba hijaly;
Tsia, tsy nisy voatokana ho faly;
Tsy hi-fandrafy sy hiady sanatria
No namoronana ny olona, 0, tsia!
Fa ireny vokatry ny kirotana
Ka mamikitra, tapisaka, lovana
'Reo rehetr'ireo ho levona sy foa na
Raha Kristy Fiainana no ho Tomponao.



